
తారాళు లీక్షింపఁ దరుణామృతరసాభి

హరణంబు గావించు నరుచి లేక,

యచలాధిపునిచెంత నధికగహ్వరవిహా

రశ్రీలఁ బూను భారంబు లేక,



తే. మల్లభూపాలు ముమ్మడిమల్లశౌరియట

కీర్తికాంతామతల్లి పంకేజజాండ

కాండగర్భాతిభారసంక్రాంత యయ్యుఁ

దత్తదనుకూలఖేలనాయత్తవృత్తి. 55



తే. ఆధరాధీశసతులు చెన్నాంబ, తిరుమ

లాంబ, మల్లాంబిక, యనంతమాంబిక యన

నాతతాత్మీయసద్గుణస్యూతసుకవి

సూక్తిముక్తాకదంబ లై యొప్పి రందు. 56



సీ. తాఁ జంచలాత్మ యై తనుగన్న వారికి

బలుసుళ్లు దెచ్చు నబ్జాతపాణిఁ,

దతరజోగుణయుక్తి దానవద్ద్విపముల

నంటు గంధోదగ్ర యైన భూమి,

నొకమూలఁ బడియుండి యుచ్చసింహాసన

మంది తాఁ జండిక యైన గౌరి,

గురుఁడు వాక్రువ్వ నక్షరవిగ్రహముఁ బూని

నిక్కి రాజాస్థాని కెక్కు వాణిఁ,



తే. బరిహసించుచు జనయితృభవనకీర్తి

దాయివర్తన సాత్త్వికధర్మనియతి

భర్తృచిత్తానుసృతిఁ బూజ్యపటలసేవఁ

జెలఁగు సద్గుణనికురుంబ చెన్నమాంబ. 57

